
БҮТЭЭМЖИЙН АЖЛЫН ХҮРЭЭНД  
         Хүний хөгжилд түшиглэн Бүтээмж дээшлүүлэх “Шивээ Овоо” хөтөлбөрийн хүрээнд 

бүтээмжийн төлөвлөгөө боловсруулан компанийн үр ашиг, бүтээгдэхүүн үйлчилгээний чанарыг 

сайжруулж, өртөг зардлыг бууруулах, бүтээмжийг дээшлүүлэхэд ажилтнуудын идэвхи 

оролцоог нэмэгдүүлэх, ажил сайжруулах шинэлэг санал санаачлага, багийн үйл ажиллагааг 

дэмжих зорилго тавин ажилласан. Бүтээмжийн хөдөлгөөн өрнүүлснээр ажилтнуудын ажилдаа 

хандах хандлага, цаг ашиглалт, ажлын байрны эмх цэгц сайжирч ажилтнууд илүү тав тухай 

орчинд ажиллах нөхцөл бүрдэж эхэлсэн.   

БҮТЭЭМЖИЙН АЖЛЫН ТӨЛӨВЛӨГӨӨ, ГҮЙЦЭТГЭЛ /сая төгрөг/ 

 Байгууллагад бүтээмжийн хөдөлгөөн өрнүүлэхэд нөлөөлөх, ажилтнуудын  ажилдаа  хандах  хандлагыг 

тодорхойлох, бүтээмж сайжруулах боломжтой талбар үйл ажиллагааг тодорхойлох , компанийн дотоод  давуу 

болон сул талын анхан шатны дүн шинжилгээ хийх зорилгоор ЗХ, ТҮХ, УШХ, ТУХХ, ТДХ, СЭЗХ, ХМА-ны 

ажилтнуудаас 31 ажилтан сонгон авч менежментийн чанарын үнэлгээг асуулгын аргаар авсан.   

НЭГ:БҮТЭЭМЖ-СУРГАЛТ 

Судалгааны нийт хариултын тоо 589 бөгөөд үүнээс “тийм-338”, “үнэхээр тийм-50”,  “үгүй-113”, “ Итгэлтэй бус-

88” гэсэн хариулт өгсөн. Судалгааны дүнгээр Эерэг буюу зохимжтой гэж гарсан “Шивээ - Овоо” ХК-ийн хувьд 

бүтээмж чанар дээшлүүлэх хөтөлбөр хэрэгжүүлж, үйл  ажиллагаагаа улам сайжруулах хөрс бүрдсэн байна гэж 

үзсэн. Иймд байгууллагын нийт бүтээмжийг дээшлүүлэхийн тулд ажилтнуудын бүтээлч хандлагыг системтэйгээр 

дээшлүүлж, бүтээмж дээшлүүлэх арга хэрэгслүүдийг анхан шатны түвшнээс хэрэгжүүлэх нь зүйтэй юм гэсэн 

дүгнэлт гарч төлөвлөгөө боловсруулан ажиллаж байна.   

 

 Байгууллагын бүтээмж дээшлүүлэх чанарын хяналтын арга хэрэгслүүдийг  байгууллага дээр үр дүнтэйгээр 

хэрэгжүүлэх талаар ойлголт ур чадвар олгох, бүтээмжийн хөтөлбөрийн одоогийн түвшинд үнэлгээ хийлгэх 

зорилгоор Монголын бүтээмжийн төвтэй хамтран 2 өдрийн 14 цагийн сургалтанд 17 инженер техникийн 

ажилтнуудыг хамруулан МБТ-ийн эксперт Б.Энхзул, М.Баасансүрэн нарын бүрэлдэхүүнтэй баг ирж 

бүтээмжийн анхан шатны арга хэрэгслүүдийн талаар сургалт явуулсан. Сургалтын үеэр  компанийн нийт 

ажилтнуудад бүтээмж, чанарын тухай ойлголт, түүний ач холбогдол байгууллагад хэрэгжүүлснээр гарах үр 

дүнгийн талаар мэдээлэл өгсөн. Нийт хэлтэс, алба хэсгүүдийн түвшинд байгууллагын менежментийн чанарын 

үнэлгээг асуулгын аргаар авахад компанийн хувьд дундаж түвшин буюу 65,7% байгаа нь сайжруулалтын 

хөтөлбөрүүдийг тасралтгүй хийх хэрэгтэй гэсэн дүгнэлтэнд хүрсэн. 



 2016 оны 4 сарын 25-29 –ны хооронд Монголын бүтээмжийн төвийн бүтээмжийн мэргэжилтэн бэлтгэх 

анхан шатны вакум сургалтанд компанийн нийт хэлтэс, алба, хэсгийн 14 ажилтан амжилттай хамрагдаж 

бүтээмжийн мэргэжилтний гэрчилгээтэй төгссөн. Сургалтын дараа мэргэжилтнүүд компанидаа хийх 

ажлын төлөвлөгөө боловсруулан бүтээмжийн зөвлөл байгуулан төлөвлөгөөний дагуу ажиллаж байна. 

 2016 оны 8-9 сард компанийн нийт ажилтнуудын түвшинд Бүтээмжийн анхан шатны болох “Ажлын соѐл 

5С”, “Кайзен санал буюу сайн санал”, “Чанарын дугуйлан”-гийн талаар ойлголт өгч 42,7 цагийн / нэг хичээл 1 

цаг 30 минутын/ хичээлийг дасгал ажил, хөгжөөнт тоглоом, онолын мэдлэг зэрэг сонирхолтой аргаар 

сургалтыг явуулсан. Сургалтыг бүтээмжийн мэргэжилтнүүд ээлжлэн орж сургалтын өмнөх үеийн асуулга, 

дараах үеийн асуулга авч анализ хийсэн. Сургалтанд нийт ажилтнуудын 71,8% хамрагдсан. 

ХОЁР:“АЖЛЫН БАЙРНЫ СОЁЛ 5С” 
          “Ажлын соѐл-5С” нь хүн бүр ажлын байрандаа тав тухтай, бүтээмжтэй ажиллаж амьдрахыг эрхэм 

болгон ажлын соѐл, сахилга батыг төлөвшүүлэхэд дараалсан алхамт арга хэмжээнүүдийг хэрэгжүүлснээр 

ажлын бүтээмж дээшилж, чанар сайжрах үндэс суурь болж эхэлсэн. 2016 онд нийт ажлын байруудаар 

улиралд 1 удаа 5С-ийн үзлэг хийсэн. Хэсгүүдийн түвшинд ТДХ, ЗХ, ЦХХ, УШХ-ийн ажилтнууд ажлын 

байран дээрээ ангилан ялгалт хийж хэвшсэн. Цаашид 5С-ийн загвар ажлын байруудыг бий болгох, 3С, 4С-г 

хэрэгжүүлж эхлүүлэх ажлуудыг эхний шатанд хийх шаардлагатай нь харагдаж байна.  

            Ажлын байрны үзлэгийн явцад экскаваторууд болон зарим хэсэг нэгжүүдийн ажлын байранд ангилан 

ялгалт хийгдээгүй, зөрчил дутагдал нилээд гарсан. Үүнд бүтээмжийн зөвлөлийн багаас санамж бичиг 

холбогдох албан тушаалтанд хугацаа зааж өгсөн.  

 

 

 

ЗХ-Гагнуурын реостат 

болон держателд 

тэмдэглэгээ хийсэн байдал 
ЦХХ-Ажлын байрны АА-г 

хангах үүднээс бүх 

ячейкуудын хаягжуулалтыг 

зурган хэлбэрээр хийсэн. 

 



“АЖЛЫН БАЙРНЫ СОЁЛ 5С”-ИЙН АЖЛЫН ХҮРЭЭНД ХИЙСЭН АЖИД: 

ЦХХ-Тоног 

төхөөрөмжүүдийн 

байршлыг нь зааж 

тэмдэглэгээ хийсэн 

ТДХ-Багажны ангилан 

ялгалт хийсэн 

АБХ-Хаягдал 

материалаар багажны 

хайрцаг хийсэн 

ЗХ-багажны хайрцаг 

шинээр хийсж 

багажнуудаа ангилан 

ялгадаг болсон.  

ЗХ-Гагнуурын их 

хийх сав   

ЗХ-Бэлдэцийн тавиур  



ГУРАВ: КАЙЗЕН САНАЛ 

        Кайзен саналын систем нь гэдэг нь коммпанийн үр ашиг, бүтээмж чанар, соѐл, үнэт 

зүйлсийг сайжруулах, улмаар урт болон богино хугацааны зорилтыг ханган биелүүлэхэд 

ажилтнуудын бүтээлч санал санаачилгыг системтэйгээр цуглуулах арга юм. Энэхүү ажлын 

хүрээнд 2016 оны 9-р сараас эхлэн 6 газар кайзен саналын хайрцаг байршуулан ажиллахад 

ажилтнуудаас өөрсдийн ажлыг хэрхэн сайжруулах талаар нийт 37 кайзен санал ирсэн. Үүнээс 

10 кайзен саналыг цаашид хэрэгжих боломжтой  гэж үзэн  “Сайн санал”-д бүртгэсэн.  

Кайзен санал Сайн санал 



ХЭРЭГЖСЭН САЙН САНАЛ 
АБХ-А.Тогтохбаяр-

Машины АА-г хангах 

зорилгоор дугуйны 

ивүүр хийсэн 

АБХ-А.Тогтохбаяр-

DL550 дугуйт ачигч 

машин дээр урд цонхны 

шилний хаалт хийсэн 

ТДХ-Д.Сүхбаатар- Тоос 

цуглуулагчийн хуучин уут 

болон роликний  хонгио 

ашиглаж, галын элсний сав 

хийж Хатаах үйлдвэрийн 

хүлээн авах болон 

конвейерууд дээр 

байрлуулсан.  



2017 ОНЫ ЗОРИЛГО 

1 

• “Шивээ Овоо” ХК-ийн үйл ажиллагааг тасралтгүй сайжруулахад 
чиглэгдсэн ажилтнуудын санал, санаачлагыг дэмжин урамшуулж, нийт 
ажилтны оролцоог хангах замаар хамт олны дунд шинийг эрэлхийлэгч, 
бүтээлч хандлагыг хөгжүүлэх зорилго тавин ажиллана.  

